
Tórshavn, 20. juli 2007
Viðv. uppskoti til løgtingslóg um lutaíbúðir   
Kommunusamskipan Føroya hevur í skrivi, dagfest 24. mai 2007, fingið uppskot til løgtingslóg um lutaíbúðir til hoyringar. Hoyringsfreistin er 23. juli 2007. Uppskotið hongur saman við seinni uppskoti um broyting í forsorgarlógini um almenna forsorg viðvíkjandi vardum bústøðum, og tí skulu viðmerkingarnar niðanfyri síggjast í tí høpinum og saman við tí svari, sum kemur í august sum viðmerking til seinna uppskotið.

Í almennu viðmerkingunum til uppskotið til lógina um lutaíbúðir stendur í sambandi við, at lutir í lutaíbúðafeløgum ikki kunnu seljast víðari fyrr enn 12 ár aftaná stovnanina av felagnum, at orsøkin til hesa avmarkingin er, at ein ávísur almennur stuðul fer at vera latin soleiðis, at ferð kann koma á byggingina av bústøðum, ið verða skipaðir sum vanlig lutaíbúðafeløg. Tað framgongur tó ongastaðni, hvat hetta er fyri ein stuðul. Men avvarandi fulltrúi í Almanna- og heilsumálaráðnum hevur tó sum svar uppá fyrispurning svarað, at hesin stuðul fór at verða ásettur í aðrari lóggávu í sambandi við sokallaða bústaðarpakkan – m.a. í sambandi við umskipan av Húsalánsgrunninum – og at hesin stuðulin ikki fór at verða kravdur av kommununum.
Kommunusamskipanin vil eisini tryggja sær, at krøvini og treytirnar til serstøk lutaíbúðafeløg ikki verða tulkað avmarkandi í mun til ta kommunala virksemi, sum longu er á sambýlisøkinum.

Við hesum báðum fyrivarnunum, at almenni stuðulin, sum viðmerkinarnar vísa til, ikki verður kravdur av kommununum, og at lógin í mun til serstøk lutaíbúðafeløg ikki avmarkar verandi virksemi, tekur Kommunusamskipanin undir við uppskotinum til løgtingslóg um lutaíbúðir.
Vinarliga vegna Kommunusamskipan Føroya

